
Kuannersuarni suliassaq pillugit apeqqutit matuma kingulianiittut sagqummiuppatit. asnnni@nanoq gl
Kalaallisoortaa aamma danskisoortaa assigiinngissuteqarpasipput, taamaattumik www.govmin gl
akissuteqaammi kalaallisoortaa isummersorfigineqarpoq. Akissuteqaatip matuma
suliarineqarneranut atatiliugu Pinngortitamut Avatangiisinullu
Naalakkersuisoqarfimmit akissuteqaammut ilassutissanik piniartogarpogq.

1. Naalakkersuisut  ammaffigaat  aatsitassat  ginngorneqarpallaat
pineqartillugit 0- tolerencep atuuteqqilernissaa?

Akissut:

Aatsitassanik  qinngornernik  ulorianartunik  akulinnik  misissuinermut
piiaanermullu atatillugu, akuersaanngilluinnarniarluni tunuarsimaarutegarneq
Inatsisartuni ulloq 24. oktober 2013 suliarinninnermi atorunnaarsinneqarpoq.
Aatsitassarsiorluni misissuinissamut akuersissummik nutaamik
tunniussinermi  aatsitassanik qinngornernik  ulorianartunik  akulinnik
aatsitassarsiorluni misissuinissamut pisinnaatitaaffiliisoqassanersoq,
Naalakkersuisut ataasiakkaatigut isummertarput. Naalakkersuisut tamatuma
saniatigut naliusunut killissaliussat qaffasinnerpaaffissaannut, tamatumunnga

atatillugu atuuttussaasinnaasunut, aalajangersimasumik
aalajangiussaqanngillat.

2. Illoqarfinni inoqarfinnilu qanippallaamik, tassa, 6 km-terinik
qanissusilimmi aatsitassanik peqqissutsimik akornutaasinnaasunik
akulinnik ingerlatsisoqannginnissaa Naalakkersuisut

qulakkeersinnaavaat?

Akissut:
Piiaanissamik  qinnuteqaammi  suliassami  sunniinissat  tamarmik
paasinarsisinneqartussaapput, ilanngullugu peqqissutsimut

navianartorsiortitsisinnaasut. Qinnuteqaammut najogqqutassat ogartussanit
attuumassuteqartunit  sukumiisumik misissomeqartussaapput aammalu
Naalakkersuisut tamanna tunngavigalugu piiaanissamut akuersissummik
imalimmik nalunaaruteqartoqassanersoq aalajangiisussaallutik.



Uran-imik piiaaffiginiarneqartoq pillugu Naalakkersuisut
akuersilersaarpat?

Akissut:
Naalakkersuisut piiaanissaq pillugu qinnuteqaammut ataasiakkaatigut
isummissapput, ginnuteqaat tiguneqarpat.

Ilumoorpa Naalakkersuisut Kuannersuarni aatsitassarsiorfissamik
ammaassinissaq siunertaralugu suliamik ingerlatsisut?

Akissut:
§ 37 naapertorlugu apeqquteqaammi 2018-229-imi apeqqummut nr. 1-imut
akissutegaat innersuussutigaara.

Innuttaasut illuinnaasiunngitsumik uran pillugu
paasissutissinneqarnissaat Naalakkersuisut qulakkeerniarpaat?

Akissut:

Innuttasut mineraalit ginngornernik ulorianartunik akulinnik pifaanermi
sunniutaasinnaasut pillugit sapinngisamik paasissutissanik tunngaveqartumik
paasissutissinneqarnissaat Naalakkersuisut kissaatigaat. Kuannersuarni
suliassamut atatillugu qinnuteqaammut najoqqutassat minnerpaamik sapaatit
akunnerini  8-ini tamanut ammasumik tusarniaassutigineqassapput.
Tusarniaanerup taassuma ingerlanerani Namminersorlutik Ogartussanit,
ingerlatseqatigiiffimmit, Namminersorlutik Ogqartussat siunnersortaannit
avataaneersunit kiisalu ilisimatuunit arlaannaannulluunniit
attuumassuteqanngitsunit peqataaffiginegartumik tamanut ammasumik
ataatsimiititsisoqartassaagq.

2014-imi aamma 2015-imi illogarfinni nunaqarfinnilu, Kuannersuarni
suliassamut  atassuteqarsinnaasuni, urani pillugu paasissutissiilluni
ataatsimiinnernik ingerlatsisoqarpoq. Ataatsimiinnerni taakkunani ilisimatuut
misilittagaqartut suleqatigiit arlaannaannulluunniit attuumassuteqanngitsut
peqataapput, aammalu politikerinik peqataasoqarani. Aatsitassanut
Aqutsisoqarfik kattuffinnik suliamut attuumassutilinnik 3. Maj 2017-imi
ataatsimeeqateqarpoq, Narsamilu 30. August 2017-imi innuttaasunut
paasissutissiissutaasumik ataatsimiisitsiluni.

Aatsitassanut  inatsimmi, §95-imi takuneqarsinnaavoq, innuttaasut,
illogarfimmiut  kattuffiillu attuumassuteqartut Kalaallit Nunaanniittut
misissuinissanut siunnersorneqarnissanullu atatillugu, tassani
aatsitassarsionernut maanna ingerlanneqartunut atatillugu,
ajornartorsiutaasinnaasut  qulaajarnissaannut  aningaasaliiffigitinnissamut
qinnuteqarsinnaanerat.

Naalakkersuisut isumaat malillugu aamma ilisimatuussutsikkut
misissuisut  sulinerminni  suut  Kuannersuarni  piiaanissami

mianersornartutut nalilersinnaavaat?

Akissut:



Kuannersuarni suliassaq pillugu piiaanissaq pillugu ginnuteqaat aatsitassanut
ogartussamit  kiisalu  taassuma  siunnersortaannit  avataaneersunit
sukumiisumik  misissomeqassaaq.  Naalakkersuisut  ginnuteqgaammik
tamakkiisumik suli tigusaganngillat.

Inussiarnersumik inuulluaqqusillunga

